
Ɨpo ʉYeesu ahajendeelela hubhabhʉʉzye abhasundwe 
bhaakwe huje, “Mugandi azugumile mu mooyo geenyu. 
Mumʼmwɨtɨshe ʉNgʉlʉbhɨ, munɨɨtɨshe naanɨ. Mu 
nyumba ya Daada waanɨ muli nʉ khalo ʉwinji. 
Nkashele saga zyabhanga ɨsho, handɨ ɨmbabhʉzɨɨzye.”



“Ɨshi ɨmbala hubhalɨnganyizizye ʉkhalo. Lwa naabhala 
na hubhalɨnganyizizye ʉkhalo, nahayiweela hubheeje 
huje ɨpo ɨndi, namwɨ pa mubhanje.” 



Anɨ nɨYoohani nɨmwoziwa wamwenyu, ɨndi peeka 
naamwɨ hu mayɨmba nʉ jimbiilizu hu nongwa ya 
hunʼnondolezye ʉYeesu ʉKilisiti nʉ 

wumwɨnɨ waakwe. 



Nahakʉngwɨlwe mu nsi ɨyo ɨli paahati yɨ nsʉmbi, ɨyo 
bhayiga Paatimo, hu nongwa ya-alʉmbɨɨlɨle izwi 
lya Ngʉlʉbhɨ na-afumye ʉsimishizi ʉwa 

Yeesu. 



Nalinaali ʉMʼpepo ʉMʼfinjile ahaniishila, nahalilola 
itengo ɨlyɨ shimwɨnɨ ʉhwo hu mwanya, ɨpo ʉmo akhɨɨye 
pa mwanya yaakwe. 



Ɨpo nahʉmvwa ɨvipelwa vyonti ʉhwo hu mwanya, mu 
nsi, huzimu na mu nsʉmbi viteela palishimo na huje, 
“Ʉmwene ʉyo akhɨɨye pi-itengo ɨlyɨ 
shimwɨnɨ nʉ Mwana Ngoole, 
bhasʉmbwe, bhatinihwe. 
Nantele ʉmwamu ni-ikhone 
vibhanje nabho wiila na wiila.”



Ɨpo nahalola ibooma ifinjile, ɨlyo Yelusaleemu mpya, 
lihwiha afume hu mwanya hwa Ngʉlʉbhɨ. Ibooma ɨlyo 
lyahali lidoniilwe nanshi ʉmwali sha-adonwa lwa-abhala 
hwa nʼnume waakwe. Ɨpo nahʉmvwa izwi igoosi afume 
pi-itengo ɨlyɨ shimwɨnɨ liyiga, 
“Enya! Ʉkhalo 
wa Ngʉlʉbhɨ 
wuli peeka na 
bhantu. 
Ahayikhala peeka 
nabho, bhahayibha 
bhantu bhaakwe, 
wope ahayibha 
Ngʉlʉbhɨ waabho.” 



Ɨpo ʉnʼtumi ahandolesya isooho ɨlyɨ mɨnzɨ agɨ wʉʉmi 
ʉwa wiila na wiila, lyahali lizelu nanshi ilolwe, 
lyahafumile mwi-itengo ɨlyɨ shimwɨnɨ ɨlya Ngʉlʉbhɨ nɨ lya 
Mwana Ngoole. 



Ibooma ɨlyo saga lihwanza isanya awe ʉmwezi 
akhozye, pɨpo ʉmwamu wa Ngʉlʉbhɨ wa wukhozya, 
wope ʉMwana Ngoole lwʉ lukhozyo lwakwe. 



Leelo nahamo ahaavu hohonti ɨho hahayitʉʉha ʉmwo 
mwi-ibooma, nantele nʉʉmo ʉmuntu ʉyo abhomba 
aga-aviisye awe ayanje ilenga 
wa-ahayitʉʉha ʉmwo. Lyoli, 
bhahayitʉʉha ɨbho 
amataawa gaabho 
gasimbwilwe mu 
shitaabu ɨshɨ wʉʉmi 
ɨsha Mwana Ngoole.



“Ʉmwene ahayihubhasyʉmʉla amansozi gaabho gonti. 
Ʉfwe saga wahayibha nantele, awe ʉzugumizu, awe 
alile, awe ʉbhaavi, pɨpo agɨ mandɨ gashilile.”



Ibooma ɨlyo saga lyahayibha na hantu hohonti ɨho 
haguniilwe nʉ Ngʉlʉbhɨ. Itengo ɨlyɨ shimwɨnɨ ɨlya 
Ngʉlʉbhɨ nɨ lya Mwana Ngoole lyahayibha mwi-ibooma 
ɨlyo. Abhabhomvi bhaakwe bhahayibha bhahumʼpuuta 
ʉNgʉlʉbhɨ. 
Bhahayihushilola 
ɨsheeni shaakwe, 
na shila muntu 
ahayisimbwa itaawa 
lya Ngʉlʉbhɨ pa 
sheeni shaakwe. 



Ɨpo nahabhalola abhafwe, abhagoosi na bhadoodo, 
bhɨmɨlɨɨye pitagaalila li-itengo ɨlyo ɨlyɨ shimwɨnɨ. Ɨvitaabu 
vyahiigulwa ɨvyo visimbwilwe ɨmbombo zya bhantu 
bhonti. Nantele shahiigulwa ɨshitaabu ɨshamwabho, 
ɨshitaabu ɨsho shahali shɨ wʉʉmi. Ɨpo ʉNgʉlʉbhɨ 
ahabhalonga abhafwe alɨngaane nɨ 
mbombo zyabho nanshi ɨsho 
zyahasimbwilwe mu vitaabu 
ɨvyo. Ʉmuntu wowonti 
ʉyo itaawa lyakwe 
saga lyahasimbwilwe 
mu shitaabu ɨsho ɨshɨ 
wʉʉmi, ahataagwa mu 
nsʉmbi ɨyo yɨ-ɨhwaha 
ʉmwoto.



ɄMʼpepo ʉMʼfinjile nʉ mwegwa ʉyo wa Mwana Ngoole 
bhayiga, “Ɨnzaga!” Wope ʉyo ahwʉmvwa ayanje aje, 
“Ɨnzaga!” Wope wa-ali nɨ nyoota na hwanze amɨnzɨ 

ayɨnze, ayeeje na-amwele lwene amɨnzɨ agɨ wʉʉmi ʉwa 
wiila na wiila.



ɄNgʉlʉbhɨ abhagɨɨne tee abhantu          
              bhonti. Hu nongwa ɨyo
    ahanʼsonteleziizye ʉMwana waakwe  
   wa-ali mwene, ahwɨnze mu nsi ʉmu, 
              huje ʉmuntu wowonti 
           wa-ahumʼmwɨtɨha, agandi 
             ateeje, leelo awaaje 
                 ʉwʉʉmi ʉwa 
      wiila. 



ABhaluumi 3:23 Enya, abhantu bhonti bhabhombile 
ɨmbiibhi, ɨnjendo zyabho saga zilolesya 

ʉmwamu wa Ngʉlʉbhɨ. 

ABhaluumi 6:23 Enya, ʉmuntu wowonti wa-ali nʼkalwe wɨ 
mbiibhi, ʉmʼposheelo gwakwe fwe wa wiila. Leelo 

ʉNgʉlʉbhɨ ahutipeela ʉwʉʉmi ʉwa wiila, nantele ʉwʉʉmi 
ʉwo saga wubha mʼposheelo, lyoli wubha mpeesya 

hwi-idala ɨlya Mwɨnɨ weetu ʉYeesu ʉKilisiti.

ABhaebulaniya 9:27 Nanshi ɨsho shila muntu afwa heeka 
lwene, lwa waafwa, ʉNgʉlʉbhɨ ahunʼnonga, 



ABhaefeeso 2:8,9 ɄNgʉlʉbhɨ abhafyʉlɨle hu mpyana 
yaakwe hwi-idala ɨlya humʼmwɨtɨshe ʉKilisiti. Ʉfyʉli ʉwo 

saga wufumilana nɨ mbombo zyenyu ɨnyinza, lyoli mpeesya 
afume hwa Ngʉlʉbhɨ. Saga ahabhafyʉlɨle afumilane nɨ 

mbombo zyenyu ɨnyinza, huje ʉmuntu 
wowonti asahasheele ahwibaade.

ABhaluumi 10:9,10 Ɨnongwa ɨyo hwa huje, nkashele 
ʉyanga hwi-ilomu lyaho weewe huje, “ɄYeesu yʉ Mwɨnɨ,” 

na hwɨtɨshe mu mwoyo gwaho huje ʉNgʉlʉbhɨ 
ahanʼzyʉsyɨzye afume hwa bhafwe, aawe ʉnza-afyʉlwe nʉ 
Ngʉlʉbhɨ. Ʉmuntu nkashele ahwɨtɨha hu mwoyo gwakwe, 

ɨpo abhaaziwa abhe nʼgolosu pitagaalila lya Ngʉlʉbhɨ. 
Nantele nkashele ayanje hwi-ilomu lyakwe yʉʉyo, ɨpo 

afyʉlwa nʉ Ngʉlʉbhɨ.



Yoohani 3:16,17 ɄNgʉlʉbhɨ abhagɨɨne tee abhantu bhonti. 
Hu nongwa ɨyo ahanʼsonteleziizye ʉMwana waakwe wa-ali 

mwene, ahwɨnze mu nsi ʉmu, huje ʉmuntu wowonti 
wa-ahumʼmwɨtɨha, agandi ateeje, leelo awaaje ʉwʉʉmi 
ʉwa wiila. ɄNgʉlʉbhɨ saga ahanʼsonteleziizye ʉMwana 

waakwe mu nsi ʉmu huje abhalonje abhantu, lyoli 
ahanʼsonteleziizye huje abhafyʉle ashilile hwa mwene.

1 Yoohani 5:11-13 Ʉsimishizi ʉwo wa wʉʉwu, ʉNgʉlʉbhɨ 
atipiiye ʉwʉʉmi ʉwa wiila. Ʉwʉʉmi ʉwo tihuwaaga hwa 
Mwana waakwe. Ʉmuntu wa-ali palishimo nʉ Mwana wa 
Ngʉlʉbhɨ, ali nʉ wʉʉmi ʉwo. Leelo wa saga ali palishimo 

nʉ Mwana wa Ngʉlʉbhɨ, saga ali nʉ wʉʉmi ʉwo.
Ɨhubhasimbila amazwi ɨgo, amwɨ mwa muhumʼmwɨtɨha 

ʉMwana wa Ngʉlʉbhɨ huje mumanye aje, muli nʉ 
wʉʉmi ʉwa wiila. 

